
 

He Pūrongo Tātari i ngā Whāinga o Te Tau 2024 
 

      Ngā Whāinga Paetae 2024 
Nga Hua Pūtea  

1 Whāinga 

1 

Tau 1-13  

6.5 Kia noho tuwhera tona ngäkau ki te hari, ki te koa, 

ki te aroha, arä, kia ngäkau nui, kia ngäkau mahaki.  

 

*Whakamāurutia mā te Aroha / Te Aho Matua  

(TAM 6.5  Kia noho tūwhera tōna ngākau ki te hari, ki te 

koa, ki te aroha, arā, kia ngākau nui, kia ngākau mahaki.) 

Kia whai mārama, ka whakatinana hoki ngā tauira i ngā 

tikanga o te whānau (Whaikoha, Manaakitanga, Ururoa, 

Reo Rangatira me Te Aho Matua) mā te whakatutuki i 

tētehi, i ngētehi kaupapa whai hua e hāngai ana ki tētehi, 

ki ngētehi o ngā tikanga o te kura, o TAM i ngā wāhanga 

o te kura. (80%) 

 

E whakapakari tonu ana i ngā pūnaha o te PB4L me Te 

Aho Matua i te kura – ahakoa te hiahia, kāore anō kia āta 

wānanga i Te Aho Matua ki te taha o te whānau.  I te 

haerenga atu ki te Hui ā Tau i Turanga, i kitea ngā 

whāwhārua o te whānau nei, he kūare ki tō tātou 

kaupapa.  Me āta whakarite wānanga i te tau nei, kia piki 

te māramatanga ki Te Aho Matua. 

 

Ko te 50% noa o ngā tamariki e aro ana ki ngā tikanga o te 

kura, o Te Aho Matua i ngētehi o ngā wā o te kura. 

 

$3,000 i whakapaua ki 

te hoko rauemi mō te 

mahi PB4L  

   

2  Whāinga 2  

Tau 1-13  

6.11 Kia mau tuhonohono te here o tona ihomatua ki 

öna mätua tïpuna, piki ake i ngä Rangi Tühähä ki te 

marae ätea o Io-Matua.  

 

6.12 Kia tu pakari, tu rangatira ia hei raukura mo tona iwi.  

 

Kia 70% o ngā tauira 1 – 13 e whakawhānui atu ana i ngō 

rātou māramatanga ki ngā tikanga o Ngāti Hauā, o te 

tumuakitanga, te hononga ki te Kīngitanga mā te ako 

kōrero hītori, mā te ako waiata, mā te haere ki ngā 

marae, mā te ako me te hāpai tikanga. 

 

E whakawhanake tonu ana i ngā mātauranga me ngā 

kōrero o Ngāti Hauā i roto i ngētehi o ngā poumahi o te 

kura, heoi, kua whakangungua ngētehi o ngā poumahi, ā, 

kua eke ngētehi o ngā māramatanga o ngā tamariki. 

Hei te tau nei, ka haere tonu ngā mahi whakaako i ngā 

poumahi, kia aupiki tonu ai te māramatanga ki tēnei 

marautanga o te iwi. 

 

I haere atu ngā tamariki me ngētehi poumahi ki te mahi i te 

Koroneihana me te Tangihanga o Kīngi Tūheitia, i tērā tau.  

$2,000 i whakapaua, 

hei haere ki ngā 

kaupapa o te iwi 

  



I haere atu ngētehi o ngā poumahi ki te āta whakarite i ngā 

taonga o te whakapōtaetanga o Kuini Ngā wai hono i te 

pō. 

 

Kua ako ngā tamariki i ngētehi o ngā tino kōrero o Ngāti 

Hauā, o te Kīngitanga i roto i ngā waiata o te kapahaka. 

 

75% o ngā tamariki i whakawhānui i ngā māramatanga. 

   

3    Whāinga 3  
Tau 1-8  

  

6.1 Kia mau, kia noho whakaaraara, noho koi te 

hinengaro o te tamaiti ki ngä mätau katoa hei arahi 

i ä ia i roto i te ao hou.  

 

6.2 Kia toa ia ki te whakarongo, ki te whakaaro, ki te 

körero, ki te pänui, ki te tuhi i roto i te reo Maori  

 

Kia koa ngā tamariki o te Kura Pūtake ki te pānui, ki te 

kōrero i te reo Māori. 

Kia pānui, kia kōrero te 70% o ngā tauira Tau 1 – 8  i te 

kaupae e tika ana mō rātou.   

 

I roto i te Kura Pūtake, o ngā tamariki Tau 1 – 8, anei ngā 

hua i puta e pā ana ki te pānui: 

Tau 1 – 8 = 57% 

 

I heke ngā hua.  Ko tētehi o ngā tikanga, ko ngā tamariki e 

5 o te Tau 7 – 8 he iti noa te reo, nā kona i heke ai ngā 

tauanga.  

 

Anei ngā hua o te tuhituhi: 

Kua piki ai te kounga o te tuhituhi o ngā tamariki Tau 5 – 8, 

kua hipa i te 75%: 

Tau 5 – 8 = 78% 

 

Anei ngā hua o te kōrero – nā te aromatawai, Hopukina: 

Tau 1 – 8 = 76%  

 

 

$8,000 i whakapaua 

($4,000 hei hoko 

rauemi - $4,000 mō 

ngā poumahi kura) 

  

   

4  Whāinga 4  

Tau 7 - 13  

6.2 Kia toa ia ki te whakarongo, ki te whakaaro, ki te 

körero, ki te pänui, ki te tuhi i roto i te reo Maori  

 

Kia 75% o ngā tauira o te Whānau Tuakana, o te Whānau 

Mātāmuri / Mātātoki / Mātāmua ka uru ki te Whakataetae 

Pū Kōrero i te Kura, i te Rohe rānei. 

 

I tū te whakataetae Pū Kōrero ki Waahi Pā, i Rāhui Pōkeka. 

Neke atu i te 14 ngā tamariki i tū, tokowhā o rātou i toa i 

ngō rātou wāhanga tū, nā reira, tokowhā o rātou i haere ki 

te Whakataetae ā motu o te Pū Kōrero. 

Tokorua ngā tamariki i eke ki te Tūranga Tuarua, kotahi i 

Tuatoru, i pai te tū o te tamaiti tuawhā. 

 

$1,000 i whakapaua   



I roto i ngā akomanga o te Kura Pūtake – he 15% i tū ki te 

Pū Kōrero.  I te Wharekura, 60% o rātou i tū ki te 

whakataetae ā kura, i tū ki te Pū Kōrero o te rohe. 

        

5 Whāinga 5  

Tau 1-13 

6.1 Kia mau, kia noho whakaaraara, noho koi te 

hinengaro o te tamaiti ki ngä mätau katoa hei arahi 

i ä ia i roto i te ao hou.  

 

70% o ngā tauira o ngā tau 1 – 13 e ako ana i ngā 

āhuatanga o te marau Hangarau Matihiko, i ngā 

mātauranga o te Ao Hangarau. 

I tērā tau i tīmata a Matua Kawana i te wāhanga 3 o te 

tau, ā, i tino hīkaka rawa ngā tamariki ki tēnei marautanga 

hou o te whānau.  I mahi rātou i te Pukapuka a Tau tuatahi 

o te whānau. 

 

90% o ngā tauira o ngā tau 1 – 13 e ako ana i ngā 

mātauranga o te Ao Hangarau. 

$18,000 i whakapaua 

hei hoko rorohiko, hei 

hoko rauemi hangarau 

  

6  Whāinga 6  

Tau 9-10  

6.1 Kia mau, kia noho whakaaraara, noho koi te 

hinengaro o te tamaiti ki ngä mätau katoa hei arahi 

i ä ia i roto i te ao hou.  

 
65% o ngā tamariki o te Tau 1 – 8 e ako ana i te Pāngarau, i 

te taumata e tika ana. 

 

65% o ngā tauira Tau 9/10 e whakatutuki ana i te 

whakamātautau, i te paerewa pāngarau o Te Reo Matatini 

me te Pāngarau. 

 

Anei ngā hua o te Pāngarau i roto i te Kura Pūtake: 

Tau 1 – 8 (Kura Pūtake) = 80% kei te taumata e tika ana. 

 

He rōpu kua tohua hei āwhina – he 10% i roto i te Tau 1 – 2, 

3 – 4, 5 -6, kei raro iho i te kaupae e tika ana – nā reira kua 

whakaritea he kaupapa Hāpai Ākonga, hei āwhina. 

Tau 1 – 2 = 90% 

Tau 3 – 4 = 90% 

Tau 5 – 6 = 90% 

Tau 7 – 8 = 50% 
 

Ko te aronga nui hei te tau 2025, ko ngā tamariki o te Tau 7 

me te 8.  Mā te whakangūngū kāore e kore, ka eke rawa 

ngā tamariki nei. 

 

Wāhanga Wharekura 

Anei ngā hua o Te Reo Matatini: 

Tau 9 – 5 i roto i te 9 i whakatutuki pai i ngā wāhanga e 2 o 

te whakamātautau Te Reo Matatini 

Tau 9 – 4 i roto i te 9 i whakatutuki pai i tētehi o nngā 

wāhanga e 2 o te whakamātautau Te Reo Matatini 

 

$4,000 i whakapaua 

 

(Poumahi kura) 

  



55% o ngā tauira Tau 9 i whakatutuki i Te Reo Matatini 

Tau 10 – TRM (5/5 (ngā wāhanga e 2) – 3 kāore i mahi i te 

whakamātautau 

Tau 10 – 5 i roto i te 5 i whakatutuki pai i ngā wāhanga e 2 o 

te whakamātautau Te Reo Matatini 

(E 8 ngā tamariki o te Tau 10 – e 3 o rātou kāore i mahi i te 

mea he tauhou rātou ki te reo Māori, kāore anō kia 

whanake mai te reo) 
100% o ngā tamariki Tau 10 i mahi i te whakamātautau i eke, 

heoi, 62% o ngā tamariki Tau 10 i eke. 

 

Anei ngā hua o te Pāngarau: 

Tau 9 – Kāore tētehi o ngā tamariki o te Tau 9 i eke.  0/9 o 

ngā tamariki i whakawhiwhia ki te Pāngarau (0%) 
 

Tau 10 – E 3 ngā tamariki i roto i te 5 tamariki i mahi i te 

whakamātautau i eke. 

He 60% o ngā tamariki Tau 10 i eke, heoi, e 3 ngā tamariki 

Tau 10 kāore i mahi, nā reira ko te tauanga e tika ana mō 

tērā reanga, ko te 3/8, arā, ko te 37.5. 

 

Tau 13 – E 2 ngā tamariki Tau 13 i mahi i te whakamātautau 

pāngarau, kia ea ai ngā whiwhinga NCEA, nā reira, ko rāua 

tahi i whakawhiwhi ki tēnei o ngā whakamātautau. 

100% o ngā Tau 13 i eke. 

 

 

   

7  Whāinga 

7a  
Tau 9 /10  

  

6.6 Kia mau ki tona whatumanawa ngä hohonutanga o 

te ako o te mohio.  

 

75% o ngā tauira ka tīmata ki te whai i ngā whiwhinga 

NCEA o te 1 / 2.  

 

Anei ngā hua: 

Tau 9 – 100% kua tīmata ki te whai 

Tau 10 – 75% kua tīmata te whai whiwhinga 

25% o ngā tamariki Tau 10 kua whakawhiwhi i te NCEA 1, 

te NCEA 2 me te NCEA 3. 

E 2 ngā tamariki Tau 10 kāore i tae atu ki ngā 

whakamātautau ā waho. 

Tau 11 – 13 o ngā tauira kua tīmata te whai whiwhinga 

NCEA 

 

$3,000 i whakapaua 

 

(Rauemi i ngā 

akomanga) 

  

   

   7  Whāinga 
7e  

Tau 11-13  

6.6 Kia mau ki tona whatumanawa ngä hohonutanga o 

te ako o te mohio.  

 

75% o ngā tauira Tau 11 – Tau 13 (Mātāmua), ka 

whakawhiwhi ki te NCEA Kaupae 1.  

Anei ngā hua o te ako: 

Tau 11 – E 4 ngā tauira i whakawhiwhi ki te NCEA 1, te 

NCEA 2 me te NCEA 3, nā reira he 100% 

$3,000 i whakapaua 

  

(Poumahi Kura) 



Tau 12 – 11 ngā tauira = 100% 

Tau 13 – 7 ngā tauira = 100% 

 

I tino pai te marau hou o te Ao Haka me te aromatawai ā 

roto o Te Reo Māori Taumata 3 – nā ngēnei marau e rua i 

tutuki te katoa o ngā tamariki i ngā mahi NCEA. 

  

 7 Whāinga 7i  

Tau 12-13  

6.6 Kia mau ki tona whatumanawa ngä hohonutanga o 

te ako o te mohio.  

 

75% o ngā tauira o te Mātāmua (Tau 12/13) e whai nei i te 

tohu o te NCEA – Kaupae 2, e wheako mai hoki i ngā 

huarahi mahi.  

 

Anei ngā hua o te ako: 

Tau 11 – E 4 ngā tauira i whakawhiwhi ki te NCEA 1, te 

NCEA 2 me te NCEA 3 = 100% 

Tau 12 – 11 ngā tauira i whakawhiwhi ki te NCEA 1, te 

NCEA 2 me te NCEA 3 = 100% 

Tau 13 – 7 ngā tauira = 100% 

46% noa o ngā tamariki o te Mātāmua (Tau 11 – 13) i 

whai i ngā huarahi wheako mahi.  Me kaha ake 

mātou ki te whakarite huarahi mahi hei te tau 2025. 

$4,000 i whakapaua 

 

(Poumahi Kura)  

   

 7 Whāinga  
7o 
Tau 13  

6.6 Kia mau ki tona whatumanawa ngä hohonutanga o 

te ako o te mohio.  

 

75% o ngā tauira o te Tau 13 e whakawhiwhi ki te NCEA 3.  

Ka whakarite i ngā tauira o te Tau 13 ki te whai atu i te 

huarahi whai oranga (Tau 3 o TWOR, tūranga mahi, aha 

noa atu). 

 

Anei ngā hua o te ako: 

Tau 11 – E 4 ngā tauira i whakawhiwhi ki te NCEA 1, te 

NCEA 2 me te NCEA 3 = 100% 

Tau 12 – 11 ngā tauira i whakawhiwhi ki te NCEA 1, te 

NCEA 2 me te NCEA 3 = 100% 

Tau 13 – 7 ngā tauira tauira i whakawhiwhi ki te NCEA 1, te 

NCEA 2 me te NCEA 3 = 100% 

 

2 ngā akonga i whakawhiwhi ki te Karahipi Reo Rangatira. 

1 te ākonga i whakawhiwhi ki te Karahipi o te Reo Māori 

hoki. 

Hei tērā tau, ka aro nui ai ko te UE me te Karahipi, ka aro 

nui hoki ki ngā huarahi whai mahi. 

$5,000 i whakapaua  

 

($1,000 i ngā wānanga 

tauira, $4,000 poumahi 

kura) 

  

8  Whāinga 8  

Tau 11-13  

6.11 Kia mau tuhonohono te here o tona ihomatua ki 

öna mätua tïpuna, piki ake i ngä Rangi Tühähä ki te 

marae ätea o Io-Matua.  

 

$1,000 x 12 tauira = 

$12,000 i whakapaua 

ki ngā utu rangahau 



6.12 Kia tu pakari, tu rangatira ia hei raukura mo tona iwi.  

 

80% o ngā tauira o ngā tau 11 – 13 ka uru ki ngā mahi o te 

Tohu Mātauranga Māori, ā, ka whakatutuki i ngā pepa e 

whakaaengia ana o te Tohu o Te  Pōkairua o Te 

Mātauranga Māori.    
 

80% o ngā tauira ka uru ki te Tohu Paetahi, ka whakatutuki i 

ngā pepa rangahau o te 1 me te 2 o te Tohu Paetahi.  
 

Ko te hanganga o ngā pepa o TWOR: 

E 3 ngā pepa o te Tau 11, e 4 o te Tau 12, e 5 o te Tau 13. 

 

I ngana mātou ki te whakarite i ngā tamariki kia whakaoti 

moata i ngā tuhinga roa i te Wāhanga 2 me te 3, ā, i 

runga i tēnei rautaki i ea te nuinga o ngā tamariki te mahi. 

Anei ngā hua o te ako: 

Tau 11 – 90% o ngā tauira i whakaoti i ngā tuhinga i 

whakaaetia ai e Te Wānanga o Raukawa 

Tau 12 – 8 ngā tauira i whakawhiwhi ki Te Pokairua o te 

Mātauranga Māori (Kaupae 5) = 100% 

Tau 13 – 4 ngā tauira i whakawhiwhi ki Te Pokairua o te 

Mātauranga Māori (Kaupae 5)= 100% 

Tau 14 – 2 ngā tauira i hoki mai ki te kura hei whānau, ki te 

whakaoti i ngā pepa o Te Wānanga o Raukawa, ā, i 

whakawhiwhi ki Te Pokairua o te Mātauranga Māori 

(Kaupae 5)= 100% 

 

14 ngā tauira/tauira o mua (12 o tērā tau, e 2 ngā raukura) 

i whakawhiwhia ki Te Pōkairua o te Mātauranga Māori.  

Koinei te tau he tokomaha rawa ngā tauira e 

whakawhiwhi tohu ana i Te Wānanga o Raukawa – i 

whakaritea he whārangi ake i te pukapuka o Te 

Whakapōtaetanga.  I haere atu te nuinga o ngā tamariki 

wharekura ki te whakanui i te Whakapōtaetanga i Otaki. 

me te haere ki Te 

Whakapōtaetanga  

  

9 Whāinga 9  

Tau 1-13 

6.11 Kia mau tuhonohono te here o tona ihomatua ki 

öna mätua tïpuna, piki ake i ngä Rangi Tühähä ki te 

marae ätea o Io-Matua.  

 

80% o ngā tauira o ngā tau 1 – 13 e ako ana i ngā 

mātauranga tiaki taiao, e mahi ana i ngā tikanga 

poutiriao i te kura, i te kāinga, i te hāpori rānei. 

Kāore ngā tamariki i eke i tētehi o ngā kaupapa taiao i 

tēnei tau.  I ara ake he kaupapa i te wā o te Hōpuni, ko te 

wāhanga tuatahi, arā te whīkoi i ngā Kaimai, nā reira, i 

whakarite ai he huarahi haumaru i te taha o Papa Phil me 

Te Runanganui.  Kua whakaritea he huarahi whai oranga 

mō tō tātou kura me ngā Kura Kaupapa Māori o te motu. 

I hāpai ngētehi o te wharekura i ngā tikanga tiaki taiao.  I 

haere rātou ki te ono rākau, heoi, kāore i whai wā ki te tiaki 

i te awa, kāore i kohi rāpehi i te tāone. 

$2,500 i whakapaua ki 

te hōpuni me te hoko i 

ngā rawa o te 

parakore, o te māra 



Kāore hoki mātou i tino whakarite i te wehenga o ngā 

para me ngā wāhi whakapaipai o te kura, ā, kāore i tino 

tiaki i ngā pouaka wairākau.    

70% o ngā tauira o te kura e ako ana i ngā tikanga tiaki 

taiao. 

40%o ngā tauira e mahi ana i ngā tikanga poutiriao i te 

kura, i te kāinga, i te hāpori rānei. 

 

 

10 Whāinga 

10  

Tau 1-13 

6.10 Kia puäwai tona waiora me tona hauora i roto i te 

hono tängaengae o tona wairua me tona tinana.  

 

80% o ngā tauira o ngā tau 1 – 13 e kaha ana ki te 

hākinakina i te kura, i ngā whakataetae hākinakina rānei. 

I akiaki, i whakahauhau i te nuinga o ngā tamariki kia 

tākaro i te hākinakina i te kura, i te hāpori, i te motu rānei. 

I hoki atu ki te whai i te Waka Ama i Tikitapu.  I haere ki ngā 

Whakataetae a motu mō te Ki O Rahi.  I haere hoki ki Te 

Wiki Hākinakina i Otautahi.  

I whai wā mātou ki te tautoko i ngā tamariki e tākaro ana i 

te netipōro i Matamata, i Rotorua hoki.  I tautoko i ngā 

tamariki o te kura e tākaro rīki ana i Kirikiriroa, i ngā 

Tonimana Māori i Rotorua hoki. 

I kaha nei ngā poumahi kia tautoko i ngā hākina o ngā 

tamariki i te kura, i te hāpori mā te tū hei pouako, hei 

tangata mātakitaki, he tangata hautū rānei. 

Ko te Karapū Rīki o Te Kāweitiki o Hauā, he karapū ka 

tautokongia e te kura, e ngā poumahi o te kura rānei.  He 

karapū mō ngā tamariki o Ngāti Hauā, mō ngā tamariki 

Māori hoki. 

He pai kia haere tonu ngā kaupapa hauora, ngā 

kaupapa hākinakina hei te 2025 hoki. 

$25,000 i whakapaua  

 

($7,000 ki te waka 

ama, $18,000 ki te Ki O 

Rahi me te Wiki 

Hākinakina) 

   KO TE KATOA O TE PŪTEA KA TIAKINA  
$90,500 i whakapaua 

  

 
 

 

 


